
BD AHYERELE KRONGRON KA FA KOYELE WO MAEN KYEKYELE NUNWO D



B)D OLI MOA

Se yenea Ahemvo ne Abereso Dwire nwomaa nem»d anu a, yenwu ahennie mo dwosole ne bo bole nwo dwire.
Bemaa yenwu kye nningyein bo omane maen nem» bole ne bie ole Nyamee dwire nwo asosere (1 Ahemvo
11:9-11), yee maenbule tee bo ohwehwene mmosoensolg, ndeengyea buale ne fea-ase-ma male wale o (2
Abereso Dwire 21:1-15, 1 Ahemvo 12:1-33). Se yenea ye atee fofore so a, maen maen bo be bo timuni na
benyini koyele nu nemo ole be bo belili Nyamee dwire so nahore nu (1 Ahemvo 3:1-14; 2 Abereso Dwire
31:20-21), one be bo bemane teneneeyelg, ndeen turoloo bualg, ne mbanyilile paa hole so o (2 Abereso Dwire
17:1-19).

Ghana maen amukoraa yato mmaa asomdwee nu kamakama yayie €lesa ye ala. Nakoso mmaatole nu
asomdwee kamakama ye asi, odi kye maen ne bo mmoden fa ye nye kyire koyele ne maen kyekyele nwo
anwofama atee so.

Maen mbanyi mo asedee wo so nikyee ne anu nwo hia paa - odi kye Maen Panyi Paa (President) yo koyele
nwo nhyehyelee (omva ye nwo maenyele hore bo owd nu 2), odi kye Maen Panyi Paa pena maen mbonduo, yee
odi kye Maen Panyi Paa ne ne Nyamee nate nahore nu, na oye ye dwire nwo sotie. So ala koso yee odi kye
maen mmaa nemo koso beyo o.

Asore ne Nyameesole fekue ahoroo te bokafoe titire wo koyele nwo nhyehyelee ne maen kyekyele nu. Odi kye
asore mbanyi fa be nwo to Ahyerele Krongron so maa okyire be atee bo befa so behwe Kristofoe ne maen ne
amukoraa maa bepena maen ngabonu ne mbonduo si atee 2.



1. Ahyerele Krongron ki abakosem fa Nyamee botaec titire bo ole ma maen maen amukoraa o,
kye oka be bo nu kye mmenia ko

Afei Nyamese sele kye, “moma yeyo sona kye ye seso, ma osoma ye; nd yéma benya tumi wo £po nu
ngaka so, ewienu nnomaa so, awuro ngaka so, asee amukoraa so, one kaka biala bo otwe ye nwo ase
wo asee so 2 so0.” Yiti Nyamee bole sona kye ye bobo ye seso, Nyamee seso yee obole ye 9; obole
bienzua ne brasua. Nyamece yirale bg, na osele be kyg, “€mowo na emota, ¢moyi asee so tekye na emoli
S0; na €monya tumi wo €po nu naen so, one ewienu nnomaa ne kaka biala bo owo aseg so 2 so0.”

Nowa mma nemd be mmusua, kyebo b’awore ndoatoasos te wo be maen nu €he. Na ofi be nu yee
nzueyile ne asi ne maen maen beto bepetene asee so 5 (Gyenesise 1:26-28, 10:32) [sa nea
Asomafog 17:26-28]

2. Jwd nu kye Babel Abandenden nwo dwire bo owd Gyenesise 11:1-10 ne, okyire ye tumi bo owa
botaee ko nyane nu 2 de, nakoso obo ye koko fa nzunzuansoe teg bo owo maen kyekyele
nhyehyelee bo Nyamee obboka so 2 nu

3. Nyamee pena kye maen maen ne ahennie amukoraa ne ye di ngitahog kyebo ockoma
asomdwee, maen by wagyina pindinn ne yieyele kowa o

Na okowa kye, mmere bo oli nzie ne, bokaa bo AWURADE awuro ne gyi so ne, ye bo kotimu maa
okoware kotra bokaa biala, okoye tendenn kotra pambaa biala, na maen maen mukoraa bekobiri
bekowa so. Na mmenia pee bekowa bekoohi kye, “€Emobra ma yefo yeho AWURADE bokaa ne aso,
émoma yeho Yakob Nyamee awuro ne anu, amaa onate so wahyirehyire ye ye atee ne, nd yanate ye
atimbire ne aso.” Ofikye Sion yee mmeraa ne kofi kowa 5, na Yerusalem yee AWURADE dwire ne kofi
kowa 2. Okoli maen maen m»o so, okosiesie mmenia pee b’afia, bekoboro be ngrande bekofa bekobo
kona, na baboro be pealee bafa babo asosoaa. Maen bie ngohwe obiengo maen so ngrandg, na
bengosua koghone ko. (Yesaya 2:2-4) [Asomafog 17:26; Nyekyire 7:9-10, 21:22-24]

4. Seyepena maen koyele ne ngdsoe ma mmenia a, mbanyilile nwo hia paa

a. Maenyele mbanyi bo besuro Nyamee ne, bepena koyele ne ngdsoe bema be mmenia
Nehemia - Nehemia 2:11-20
Debora - Ndeenbualefog 4:4-10
Hesekia - 2 Ahemvo 18:1-7a
[sa nea: Yosef - Gyenesise 41:14-42]

b. Atianusere maen mbanyilile twetwe mbakyekyemusg, apereperele ne
maenbbole ba
Soolo - 1 Samuel 22:6-19
Herode - Mateo 2:16-18
[sa nea: Ahabo - 1 Ahemvo 21:1-19; Manase - 2 Ahemvo 21:1-9]

5. Ahyerele Krongron tu mmenia foge kye betena wo ngabonu nu, omva ye nwo kye mmenia
b’adwene onnyia wd maenyele nu 2

a. Mmenia by betwetwe apereperele ne ngondii beba ne, bengonya atee wa Nyamee
ahennie ne anu
Na ahyerelefoe bo befili Yerusalem bewale ne sele kyg, “Ole Beesebul, na sunzummone mo
panyi tumi yee ofa tutu sunzummone mo 2.” Yiti Yesu frele be wale ye nwo berg, na
odwudwole wo anyandera nu hyirele be kye, “Okoye see né Abonzam ahora atu Abonzam? Na
se ahennie bie ne ye nwo ko a, so ahennie ne ngora gyina. Yee se awuro bie ne ye nwo ko a, so



awuro ne ngora gyina. Na se Abonzam dwoso tia ye nwo, nd one ye nwo ko a, ongohora gyina,
na ye ayielee ala ene. (Marko 3:22-26) [sa nea: 2 Timoteo 2:23-26; 1 Korintofog 3:1-9]

Se mmenia fi dwudwole fofore ne maenyele kure fofore mo nu po a, koyele ne ngabonu
kohora koho so
Epoen twetwe ngondii ba, nakoso odo de, okata mvomsoe amukoraa so. (Anyandera 10:12)

Na be bo belele ye dwire ne belili ne, bemane be nwo ate maa bebole be asu, na mmenia koye
apee nza beebokale be so so kyéa ne ala. Na betuli be nwo besiele bere besuane

asomafoe nemd ngyerekyere ne b’abiengoefale ne paanoobubule ne mbaegbole.

Asomafoe ne yole nzengyerennee ne anwanwadeg pee, na be nwo yele sona biala suro.
Agyidifoe ne amukoraa behbole so beyiale neka horg, na ebiala nningyein yele obiengo dee.
Betonene b’agyapadee ne be nwo nningyein, na behyele sikaa ne bemane ebiala kyebo ohia o.
Na alehyelee biala, beyiale asoneyee sua nu ngabonu nu, belili adi wo b’awuro mo nu, na
befale anigye ne ahone bo nu te 5 bedidili; bekamvole Nyameg, na maen ne anu ama mukoraa
hurole be dwire. Alehyelee biala Awurade fale be bo olele be ngoa ne bokale be so.
(Asomafog 2:41-47) [Asomafoe 13:1-3; Kolosefog 3:5-11]

Ngondii ne mbakyekyemug ha maenkyekyele paa. Odi kye yetira nhyehyele€ ne atee bo
yefa so yesisie y’afia ngondii nu yé

“Emboate kye beha behyirele mbanyi mo kye, ‘Nnedi awue, na ebiala bo okoli awue ne okoli fo

wd ndeenbuale nu.’ Na meka mekyire embo kye, ebiala bo okofe oliema so yaa nen, okoli fo wo
ndeenbuale nu; ebiala bo okose oliema kye ote sona mbaen nen, okoli fo badwa nyunu. Ebiala
bo okose kyg, ‘Wo kwaseambane’ nen, okoli fa, na okoho abonzam see nu. Yiti s€ efa
w’ayeyedee ba afolee bokyea nwo, na bere ekaye kye eliema ne wo le dwire a, yakyi
w’ayeyedee ne to afolee bokyea ne nyunu berg, na ko ene eliema ne beebo nu koraka né afa
w’ayeyedee ne aabo afolee ne. (Mateo 5:21-24) [Anyandera 17:14; Mateo 18:15-17]

6. Ahyerele Krongron Kyire ye nikyee fa ndotoleg, ngosoe ne maen kyekyele nwo

a.

Ye nwo hia paa kye maen md ne mmeni kure beye ndotolee fa ngoso€ ne ye bo
tindimune nwo

Yee nga ngyirele be kye, “Emoanwu edwire bo wato ye ye: kyebo Yerusalem wakakyi
kurofoen, bo ye pambim nem» koso bato nu see 5. Emodwoso maa yesa yekyekye
Yerusalem fasue ne, amaa ye nyunu wangd so wangua ase.” Ngane kyebo me Nyamee walo
me wagyina me si, one edwire bo Nana Atasesese waha wahyire mene ngyirele be. Na
behane kye, “€moma yedwoso yesi!” Yiti befale be nwo belele so adwuma paa ne anu.
(Nehemia 2:17-18) [Anyandera 24:3-4; Yesaya 61:4]

Maen maen ne mmeni kure bo benys maenkyekyele nwo ndotole€ ne, ngasog bo bg, na
beyo kyéa bie awore ndoatoasog abore
Nimdee bo wabo me maen ne ati, be boso konua. (Hosea 4:6a)

AWURADE bg nana md Nyamese ne, o)somane ye ebofoe mo mmere pee maa beebbole be koko,
ofikye né ye ahone la ye maen ne ye atenalee ne anwo. Nakoso behole so begorole Nyamese
ebofoe nemo anwo, bamva ye dwire banye huu, na beserele ye ngomhyelefoe nemo alaa
kopem kye AWURADE eyaa piri bo wafe ye wo ye maen so ne, ohole anwuro maa né beyo ye
nwo hwee a onye yé 2. Yiti Nyamee mane Babilonb hene fale koe ootoale bg, na ofale

ngrande huhuni be mmerandee mo wo be nekaa krongron awuro bere. Babilon hene wannwu
aberandee anaa taluwa, aworowaa anaa yarefoe biala anwumvoin, na Nyamese fale be
mukoraa wurale ye sa. Nyamee awuro bere nningyein mbiri mbiri ne mmaa mmaa,
nningyein bo owo AWURADE awuro bere nekaa bo befa nningyein besie ne, yee Nana Sedekia
ne ye mbanyi be nningyein, Babilon hene sesale, na ofale ye mukoraati hole Babilon. Beyerale
Nyamee awuro ne, bebubuli Yerusalem fasue ne beguale, beyerale Yerusalem ahemvie nemo
amukoraa, na nu nningyein bo ye nyoboe ye se ne, beyerale ye mukoraa. Be bo benyane be ti
bedidili nu ne amukoraa koso, ohyele be nnure fale be hole Babilon, na beeyele ngoaa bemane
ye ne ye mma m» alaa maa oodwuli kye Pesia ahennie tumi dwosole 2. Ehe sili, amaa



AWURADE dwire bo onate Yeremia so hane ne, wawa nu; amaa onate so ase€ ne wanya ate
wali ye afofingyéa. Ngy&a amukoraa bo asee ne lale bere mbaen ne, né odi afofikyéa alaa
kopem kye afoe aburasoo sone 2. (2 Abereso Dwire 36:15-21) [sa nea: Rehoboam - 1
Ahemvo 12]

7. Ghana Asore ayd ye Kristofoe adwuma asedee ne bue bo ye ole kyg, daa odi dwumaa kandinga
wd maen kyekyele nu. Ebie ole sukuu ne nwomaasuale nekaa ahoroo, asupiti ahoro), prisafoe
nwo adwuma, one mmokalg paa ahorod

a. Yesu asetena ne ngyeregkyere dwudwole fale maen kyekyele ne mmokale bo odi kye
yeboka ye mmango mmenia 2
Yee Farasiifoe mo behole beebole pore kyebo bekwafa edwire bekotete Yesu noa 2. Na
besomane b’asuafoe mo ne Herodefoe maa bewale ye bere beebisale ye kye, “Kyerekyerenie,
yese kye ete nahorenig, na ekyirekyire Nyamee atee ne turoloo, enye nyeyemuse; ofikye
emva wd nye ndo mmenia be dibea. Yiti kyire ye w’adwene. Aso mmeraa ma ate kye yetua
€too yema Kaesare, anaakye omma ate?” Nakoso Yesu nwuni b’adwenemmone ne, na obuale
kye, “€mp, nyaatwomfoe! Nzu ati yee emobaatete me noa 5? £mofa sikaa bo befa betua too ne
bie behyire me!” Na befale denare ko bebrele ye. Na obisale be kye, “Nwa mvonini ne dumaa
yee owd so ye?” Bebuale ye kye, “Kaesare dee o!” Yee osele be kye, “Nzaade émofa

Kaesare de€ béma Kaesare, na émofa Nyamee dee béma Nyamee.” (Mateo 22:15-21) [sa nea
Luke 10:25-37]

b. Tete akristofoe nemo tirale asomafoe nemd ngyergkyere nemo b oboka koyele ne
maenkyekyele wo Rome maenbule ne anu po 2 nu
€mbd amukoraa béye adwene ko; na nnema emomoma €md nwo so, na mmom £€mobre emd
nwo ase. Nnema emobu émd nwo nworefoe.
Nnema emofa bone betua ebiala bone kere. Na mmom £modwene bo ote paa wo mmenia
mukoraa be nye so 2 nwo. Se emokohora a, emo bue nu de, emod ne ebiala bétena asomdwee
nu. (Romanfog 12:16-18) [sa nea Romanfog 13:1-7; 1 Timoteo 2:1-3]

c. Koyele ne maen kyekyele bo ofa ngasoe bo odi mu ba ne, ohia kye ebiala bo
adwumasereyole ne nahorelile nwo mmoden
Aliemaa mp, yele y’Awurade Yesu Kristo dumaa yehye embo kye, aliemaa biala bo onatenate
basabasa na onni ngyerekyere bo onya fili ye bere ne aso ne, emohwe emo nwo befi ye
nwo. Na emd bobo emose kye ohia kye emosuasua ye o, ofikye mmere bo né yews emo bere
ne, yanye foen; yee yanni ebiala alee bo yandua ye kere 5. Na mmom yeyerele ye nwo yeyole
adwuma eyia ne kongoen, kyebo okoye bo yengoye emo nu biala so tosom 2. Ehe ngyire kye
yelle ye nwo ate kye yekobisa emo do nikyee biala 5, na mmom yefale ye nwo yeyele
mvandoho kye emosua ye. Mmere bo né yewd embo bere nen, yemane emo ahyedee kye, sona
biala bo onguro kye oyo adwuma ne, onni kye odidi 2. Ofikye yatete ye kye mmenia biemo wo
€md nu bo benatenate basabasa, bo benyos adwuma biala, na mmom befa be noa betoto
mmenia dwire nu 2. (2 Tesalonikafog 3:6-11) [sa nea Efesofog 4:25-29]

